
L’INTERVENT CHIRURGJIC

CHESTE SCHEDE E FURNIS INFORMAZIONS SU CEMUT PREPARASI A UN INTERVENT
CHIRURGJIC.

CE ISAL UN INTERVENT CHIRURGJIC?
L'intervent chirurgjic al & une procedure che e a il fin di rimovi o cura une part

lesionade dal cuarp; al ven fat in struturis dedicadis e cun modalitats che a
permetin di ridusi al minim i pussibii risclis. Al pues jessi fat in regjim:

e ambulatorial: tal cas di picui intervents (par esempli asportazion di neus, di
piculis cistis), in chest cas il pazient dopo pocjis oris al pues torna a cjase;

e di day surgery: tal cas di intervents che a an bisugne di jessi fats intune sale
operatorie (par esempli intervent al menisc), in chest cas il pazient al &
ricoverat de buinore fin sere e dome se al € propit necessari al pues jessi
tratignlt vie pe gnot;

e di ricovar ordenari: tal cas di intervents chirurgjics che a an bisugne di une
assistence plui complesse rispiet ai precedents o di specifichis cundizions dal
pazient.

L’intervent chirurgjic dispés al a bisugne di une anestesie che e sara sielte in base
ae tipologjie di intervent e a lis cundizions dal pazient. La anestesie e cjape dentri
diviers ambits di aplicazion, di chel local, come pai intervents mancul comples
(p.es. ambulatoriai), fin a chel gjeneral la che il pazient al ven indurmidit.
L'intervent chirurgjic al pues vé la necessitat di esegui visitis e esams par valuta il
stat di sal(t dal pazient e sielzi lis mior opzions pussibilis; chest percors, clamat pre-
ricovar, al sara condividit tra i operadors sanitaris e il pazient.

TI DOMANDARAN UN CONSENS AL INTERVENT, DOMANDE SCLARIMENTS SU:
e i motifs parce che ti an proponit l’intervent;
e i beneficis che si spietin e lis pussibilitats di suces;
e lis alternativis al intervent propont;
e la tipologjie di tecnichis che a saran dopradis;
e la durade dal intervent;
e irisclis e lis eventuals complicancis (par esempli il dolor dopo dal intervent);
e i timps di recupar par torna a cjapa lis normals ativitats cuotidianis.

SE AL E PREVIODUT, TI DOMANDARAN UN CONSENS PE ANESTESIE, DOMANDE
SCLARIMENTS SU:

e la tipologjie e la durade de anestesie;
e irisclis e lis eventuals complicancis.

FéS VIODI AL SPECIALIST CHE AL FASARA L’INTERVENT CHIRURGJIC E AL ANESTESIST LA
TO STORIE CLINICHE:

¢ lis malatiis che tu as o che tu as vit;
e ifarmacs che tu stas cjolint;
e i presidis medics che tu dopris (par esempli pacemaker, protesis

ortopedichis);

e se tu sés in stat di gravidance e/o tu stas dant di lat;
e lis alergjiis ai farmacs e/o al latic.

VERIFICHE SE TU AS DUTIS LIS INFORMAZIONS CHE Tl COVENTIN PAR ORGANIZATI PRIME
DE ESECUZION DAL INTERVENT CHIRURGJIC:
e se e covente une preparazion specifiche di fa prime dal intervent:
— farmacologjiche (farmacs di cjoli o sospindi)
— gjeneral (dizun, preparazion intestinal, igjiene personal);
— local (depilazion, rimozion smalt o piercing);
e cuant e cem{t scomencale e puartale indevant;
e se tu varas di resta in ospedal e par trop timp;
e se tu varas bisugne di jessi acompagnat di cualchidun.

VERIFICHE SE TU AS DUTIS LIS INFORMAZIONS PAR JESSI PUNTUAL AL APONTAMENT:

¢ la zornade e la ore che tu as di jessi li;
¢ la sede la che si fas Uintervent;
o la strade di fa par riva te sede.

VISITI DI PUARTA CUN TE:
¢ la liste des medisinis che tu cjolis;

e il document di identitat, la tessare sanitarie, la ricete/impegnative dal miedi,
la ricevude di paiament;

e ireferts dai esams precedents;

e ireferts dai esams di laboratori che ti son stats in cas domandats.

DOPO DAL INTERVENT DOMANDE SIMPRI CHE TI SPIEGHIN, CEMUT E PAR TROP TIMP:
e trata il dolor, se al e presint;

o lis ativitats (par esempli vuida, lavora, fa sport) che tu puedis torna a fa e
chés che tu as di evit3;

e se tu as di fa une diete specifiche;

e se tu as di cjoli farmacs o dopra presidis specifics;

e se tu as di fa controi dopo dal intervent (follow-up), e se si, dula e cuant.

Domande simpri che ti spieghin ce che no tu cognossis e ce che ti preocupe dal
intervent chirurgjic e de eventual anestesie.

CJAPE NOTE CHI SOT, PAR NO DISMENTEA, LIS DOMANDIS CHE TU PENSIS CHE A
SEDIN IMPUARTANTIS DI FA:

